
SOALAN LAZIM  

TUGASAN KE LUAR NEGARA BERKAITAN PEROLEHAN KERJAAN 

 

 

BIL. SOALAN JAWAPAN 

1.  Adakah tugasan ke luar negara 

berkaitan perolehan Kerajaan 

sebelum pelawaan tender 

dibenarkan? 

Tugasan ke luar negara berkaitan perolehan 

Kerajaan sebelum pelawaan tender adalah tidak 

dibenarkan. Sekiranya terdapat keperluan bagi 

pelaksanaan kajian pasaran/lawatan penanda 

aras di luar negara, sesi dalam talian (video 

conferencing) atau sesi pembentangan secara 

fizikal di dalam negara bersama dengan syarikat 

luar negara adalah digalakkan.  

 

2.  Berapakah kekerapan yang 

dibenarkan bagi pelaksanaan 

tugasan ke luar negara berkaitan 

perolehan Kerajaan selepas 

pelawaan tender? 

 

Tugasan ke luar negara berkaitan perolehan 

Kerajaan hanya dibenarkan sekali sahaja secara 

fizikal untuk satu kontrak perolehan bagi setiap 

tugasan berikut: 

 

(i) Tugasan selain latihan 

Penilaian spesifikasi/penilaian tender atau 

pemeriksaaan sebelum penghantaran);dan 

  

(ii) Tugasan berkaitan latihan 

 

3.  Sekiranya terdapat skop tugasan 

selain latihan dan skop latihan 

dalam satu kontrak perolehan 

Kerajaan, adakah dibenarkan 

pelaksanaan tugasan bagi kedua-

dua skop tersebut? 

 

Ya, kedua-dua skop tugasan tersebut boleh 

dilaksanakan, terhad kepada satu kali tugasan ke 

luar negara bagi setiap satu skop tersebut. 

4.  Apakah nilai minimum perolehan 

yang membolehkan tugasan ke luar 

negara dilaksanakan? 

 

Nilai perolehan mestilah melebihi RM10 juta bagi 

semua jenis perolehan, tidak termasuk kos 

tugasan ke luar negara. Kos bagi pelaksanaan 

tugasan ke luar negara perlulah diambil kira dalam 

penentuan kaedah perolehan semasa penyediaan 

spesifikasi dan harga indikatif jabatan bagi 

perolehan tersebut. 

5.  Adakah pembekal/kontraktor boleh 

menaja lawatan atau latihan bagi 

pegawai ke luar negara? 

 

Syarikat tidak boleh menaja mana-mana penjawat 

awam bagi apa-apa jenis tugasan ke luar negara. 

Sekiranya berlaku, tindakan tatatertib boleh 

diambil ke atas pendaftaran syarikat. 
 

6.  Bagaimanakah tugasan ke luar 

negara berkaitan perolehan 

Kerajaan bagi latihan 

dilaksanakan? 

Tugasan berkaitan latihan boleh dilaksanakan 

sekali sahaja secara fizikal di luar negara bagi 

satu kontrak perolehan dengan bilangan 

maksimum 8 orang pegawai sahaja. Pegawai 

yang menyertai latihan tersebut hendaklah 

ditauliahkan sebagai jurulatih bagi pelaksanaan 

latihan secara Training of Trainers kepada 

pegawai lain yang perlu diberikan latihan di dalam 

negara. 
 

Walau bagaimanapun, pelaksanaan latihan oleh 

Original Equipment Manufacturer (OEM) secara 

fizikal di dalam negara atau sesi latihan secara 

dalam talian (video conferencing) adalah 

digalakkan bagi memastikan lebih ramai pegawai 

dapat menyertai latihan ini.  
 

7.  Bagaimanakah tugasan ke luar 

negara berkaitan perolehan 

Kerajaan selain latihan 

dilaksanakan? 

Tugasan selain daripada latihan boleh 

dilaksanakan sekali sahaja secara fizikal di luar 

negara bagi satu kontrak perolehan dengan 

penyertaan tidak lebih daripada tiga (3) orang 

pegawai sahaja bagi satu kontrak, terdiri daripada 

seorang pegawai yang terlibat dengan perolehan 

dan sekurang-kurangnya seorang pegawai 

teknikal/pakar bagi perolehan berkaitan. 

 

Agensi hendaklah mengenalpasti keutamaan 

untuk keperluan kehadiran wakil Kerajaan secara 

fizikal di luar negara adalah hanya bagi sesi 

penting sahaja untuk pelaksanaan tugasan 

penilaian spesifikasi/penilaian tender, tugasan 

pemeriksaan sebelum penerimaan atau program 

pemantauan pengurusan projek dan lain-lain sesi 

hendaklah dibuat menggunakan medium dalam 

talian (video conference)  atau menggunakan 

perkhidmatan pihak ketiga/pihak syarikat yang 

mempunyai badan pengujian/akreditasi/kalibrasi 

ke atas barangan yang dibeli untuk melaksanakan 

pengujian/akreditasi/kalibrasi bagi pihak Kerajaan.  

8.  Adakah pegawai yang tidak berkaitan 

dengan perolehan boleh menyertai 

tugasan ke luar negara berkaitan 

perolehan Kerajaan? 

 

Tugasan ke luar negara berkaitan perolehan 

Kerajaan adalah dikhususkan untuk tujuan 

pemeriksaan dan latihan oleh pegawai 

teknikal/perolehan sahaja dan tidak boleh digunakan 

untuk tujuan membiayai pegawai pengurusan atau 

pentadbiran bagi menghadiri latihan/persidangan, 

lawatan tanda aras atau justifikasi lawatan yang lain. 

 

*Nota: Pegawai pengurusan atau pentadbiran 

diklasifikasikan sebagai Ketua Jabatan/ pengurusan 

tertinggi bagi suatu agensi yang tidak terlibat secara 

langsung dalam proses perolehan. 

9.  Adakah pekeliling ini terpakai bagi 

kontrak perolehan baharu sahaja? 

Pemakaian peraturan ini perlu dilaksanakan untuk 

semua kontrak perolehan semasa dan perolehan 

baharu. Sekiranya pelaksanaan tugasan selepas 

pelawaan tender yang dihadkan hanya sekali secara 

fizikal di luar negara telah dilaksanakan bagi kontrak 

perolehan semasa, tiada lagi tugasan ke luar negara 

dibenarkan. 

 

Sekiranya terdapat baki tugasan ke luar negara yang 

tidak boleh dilaksanakan berdasarkan tarikh kuat 

kuasa pekeliling ini, agensi dikehendaki untuk 

membuat potongan/penyelarasan kos kontrak 

daripada pembayaran kepada pembekal/ kontraktor. 

10.  Adakah agensi boleh menetapkan 

atau menyatakan sebarang syarat 

tambahan selain daripada syarat 

tugasan ke luar negara berkaitan 

perolehan yang telah diperuntuk 

melalui pekeliling ini (contoh: had 

bilangan pegawai melebihi had 

dibenarkan/ skop tugasan selain dari 

skop dibenarkan/ tempoh tugasan 

melebihi tempoh dibenarkan dan lain-

lain)? 

Syarat tambahan adalah tidak dibenarkan. Pegawai 

Perolehan, Pentadbir Kontrak dan Penasihat 

Undang-undang hendaklah memastikan pematuhan 

sepenuhnya ke atas pekeliling ini. Kegagalan utk 

memastikan keteraturan pelaksanaan boleh 

menyebabkan tindakan tatatertib. 

11.  Adakah dalam keadaan tertentu/ 

khas, agensi boleh mengemukakan 

permohonan pengecualian kepada 

Kementerian Kewangan Malaysia 

(MoF)? 

Tiada pengecualian boleh diberikan selaras dengan 

keputusan Mesyuarat Jemaah Menteri dan 

Mesyuarat Pasukan Petugas Khas Reformasi 

Agensi (STAR) Bil. 3 Tahun 2025 yang 

dipengerusikan oleh YBhg. Tan Sri Ketua 

Setiausaha Negara. 

 


